Dechrau carol plygain ar Greece and Troy.
1.
Hil Adda ufudda’ foddol, rhowch osteg yn ystyriol

I agoryd i chwi garol, rinweddol waith,

Sydd wedi cael ei draethu er mawl i’r Arglwydd Iesu

Fu ar y pren i’n prynu i fyny yn faith;

Efe ydyw’r iawn Ryfelwr, efe ydyw’r cadarn Farnwr,

Efe ydyw’r Swcwr sydd;

Efe sydd yn profeidio, fe ddylen gyfan gofio

Amdano nos a dydd;

Efe sy’n rhoi’n dymhorol ein bara inni yn feunyddiol,

Duw Nefol ydyw i ni;

Fe achub ef bob Cristion a garo ei enaid gwirion,

Oen cyfion, raslon Ri.

2.
Hen Adda gynt a’n gwerthe i Satan anian wynie

A’r nefol Dad ystyrie ein poene pur;

Fe ordeiniodd Duw gogoned yn rhagorol ddydd i’n gwared

Pan ydoedd ein hynafied dan galed gur;

Rh(i’r Tad ei Fab o’i fynwes ei hunan, mae inni hanes,

I’w eni o ddynes dda, 

A’i gig a’i waed i’n porthi, a’i ddawn oedd lawn oleuni

I esmwytho cledi’r cla’;

O’r Forwyn Fair fendiged i dalu ein baich a’n dyled

Y ganed Iesu gwyn;

Mewn preseb darfu ei eni, ac angylion gwlad goleuni

A fu’n cyhoeddi hyn.

3.
Y nefol haul lewyrche yn Nyffryn Cysgod Ange,

Am hyn moliannwn ninne ei fodde yn fawr;

Pen oedden oll mewn tywyllni fel tomen o fudreddi

Danfonodd Duw’r mawrhydi oleuni i lawr;

Gorchfygodd holl nerth ange a thyrnas nef agore

I’r sawl a gredo i’r gras;

Cadd fyned i wlad nefol o bydew anwybodol 

Yn fwyn rinweddol was;

Yr Arglwydd bendigedig a welodd faint oedd rhyfyg

Y ddraig anniddig noeth;

Dioddefodd ei ddiystyru, drachefen i’n dyrchafu

Gwn(i brynu ei deulu doeth. 

4.
Gwrthododd yr Iddewon gael rhan o’r swper graslon,

Fe alwodd am y cloffion, moddion mawr;

A’r deillion doen’ i’r unlle o’r priffyrdd ac o’r caee,

Gair Duw sy i’r rhain o’u blaene yn ole ’nawr;

Yn darparu’r swper yma tynerwch Crist Oen ara’ 

Oedd yn dangos mwyndra mawr

Pan r(i fo ei gorff rhinweddol yn fara i’r edifeiriol,

Santeiddiol weddol wawr;

I achub ein eneidie ei gariad a flagure

Yn flode a gwreiddie gras;

Fe gododd Duw ei annwylblant, serth isel pan syrthiasant,

O waelod ceunant cas.

5.
Mae’r Ysbryd Gl(n o’n deutu fel cannwyll heddiw yn cynnu,

Gochelwn ninne chwalu na dylu ein dawn;

Un Arglwydd sydd yn benieth, un llwybyr yw, ein holl obeth,

Un bedydd yw, ein gwybodeth heleth iawn;

Un Duw sy i gredu ynddo, un Crist a wnaeth ein safio

A’n goleuo (’i Ysbryd Gl(n;

Un Meddyg a fu’n madde, un Awdwr sy i’n eneidie

I’n rhwystro i’r tonne a’r t(n;

Un ffordd sydd i fynd i’r bywyd, gochelwn gamgymeryd

Rhag mynd i lymllyd le;

Un porth sy i fyned trwyddo, mae’n gyfyn’, rhaid inni gofio

Rhag inni ei fisio fe.

6.
Deffrown o’n drwg fuchedde, cenfigen a maleisie,

Edrychwn beth ar friwie creithie Crist;

O! gwelwn (l yr hoelion a’r gwaed yn llifo o’i ddwyfron,

Edrychwn ar ei archollion trymion trist;

Considrwn o’n calonne tros bwy roedd Crist yn diodde’,

Tros feichie a beie’r byd,

Neu i ledio eneidie clwyfus yn buredig i baradwys,

Y rhain oedd yn fregus fryd;

O! deffro di ni, Arglwydd, dod ynon ysbryd newydd

Yn bur hylwydd i barhau;

Rhown iti fawl yn bendant, gwir Frenin y gogoniant,

Am ein llwyddiant a’n gwellhau.

7.
Nid mewn gwag ynfydrwydd, cyfeddach ac anlladrwydd

Mae mynd gerbron ein Harglwydd, ein dedwydd Dad;

Rhaid inni ymwisgo’n santedd mewn meddwl gl(n diduedd,

Sef purdeb a gwirionedd i’w ryfedd rad;

Calon l(n ddifryche a rhan addas o rinwedde

Yw ffafre a donie Duw, 

A chariad rhwng cymdogion gwedi ei enynnu’n union,

A hyn tra byddon byw;

Dyna’r olew gore i gynorthwyo ein lampie

I rodio llwybre lles;

Daw’r priodfab ysbrydol, agorwn iddo garol

Mewn nefol wreiddiol wres.

8.
Mae oed yr Oen difryche ddioddefodd tros bechode

Mil saith gant o flwydde, iaith ole, a thair, 

Deg saith o gyfri’ gwaredd pen gafwyd Crist gogonedd

Ar fronne, hyn sy rinwedd, mwynedd Mair;

Moliannwn yn ddidaw’r Drindod, wyt Arglwydd i’th gydnabod,

Rhoi ollyngdod ym mhob lle;

I’r dyn edifarhao am wneuthur drwg neu ei geisio

Mae Crist yn addo’r ne’;

Cydgadwn wylie santedd trwy gariad a thangnefedd

I’n Prynwr haeledd hen,

Ac wylwn heilltion ddagre yn aberth dros bechode,

Gwna ynte eu madde, Amen. 

Dechre Carol Plygen ar greec and troy.

1.

Hil Adda ufudda foddol rhowch osdeg yn ysdyriol

I Agorud I chwi garol rinweddol waith

Sydd wedi Cael i dreuthu er mawl ir Arglwyd Iesu

fu ar y pren in prynu i fynu yn faith

Efe ydiw r iawn Rhyfelwr Efe ydi’r cadarn farnwr

Efe ydiw r Swccwr Sudd, Efe Sydd n prefeidio

fe ddylen gyfan gofio am dano nos a dydd

Efe su n rhoi n Demerol Ein bara i ni n fynyddiol

Duw Nefol ydiw i ni, fe achub Ef bob Cristion

A garo i Eneid gwirion oen cyfion raslon ri

2.

Hen Adda gynt an gwerthe i Sattan anian wnnwiau

Ar Nefol dad ysdyrie n pounne pur

fe ordeiniodd duw gogoned yn rhygorol Ddydd in gwared

Pan ydoedd Ein henafied dan galed gur

Rhoe r tad i fab oi fynwes i hynnan mae ini hanes

Iw Eni o ddynes dda, ai gig ai waed in porthi

ai ddawn oedd Lawn oleni I esmwytho cledi r cla

or forwyn fair fenddiged I dalu n bauch an dyled

y ganed Iesu gwun, mewn presseb darfy i Eni

Ag Angylion gwlad goleni A fu n Cyhoeddi hun.

3.

Y Nefol haul Lewrche yn Nyfryn cysgod Ange

Am hyn molianwn inie I fodde n fawr

Pen oedden oll mewn twllni fel tomen o fydreddi

Danfonodd Duw r mawrhydi oleini i Lawr

gorchfygodd holl nerth Ange a thyrnas Nef Agore

Ir Sawl a gredo ir gras, Cadd fyned i wlad Nefol

O bydew anwybodol yn fwyn rhinweddol was

yr Arglwyd bendigedig a welodd faint oedd rhyfig

y draig aniddig noeth Diddefodd i ddisduru

Derchefen in Darchafu gwnau brynu i deuly doeth. 

4.

gwrthododd yr Iddewon gael rhan or Swper graslon

fe alwodd am y Cloffion moddion mawr

Ar deillion doen ir ynlle or priffyrdd ag or Ceue

gair duw Sy ir rhain ou bleune yn ole n awr

yn dyrparu r Swper yma tynerwch Crist oen ara

oedd n dangos mwyndra mawr, pan roe fo i gorph rhinweddol

yn fara ir Edefeiriol Santeiddiol weddol wawr

I achub yn Eneidie I gariad a flygure

yn flode a gwreiddie gras, fe gododd Duw i Anwil blant

Serthisel pan Surthiasant o weulod Ceunant Cas

5.

mae r ysbryd glan on deutu fel canwull heddiw n cynu

gochelwn ine chwalu na dylu n dawn

yn Arglwyd Sydd yn benieth yn Llwybur iw n holl obeth

yn bedydd iwn gwybodeth heleth Iawn

yn Duw Su i gredu ynddo yn crist a wnaeth Ein Safio

An gleuo ai ysbryd glan, yn meddig a fu n madde

yn awdwr Su in Eneidie in rhwsdro ir tonne ar tan

yn ffordd Sydd i fynd ir bowyd gochelwn gamgymeryd

rhag mynd i lymllud le yn porth Su i fynd trwyddo

mae n gyfin rhaid ini gofio rhag ini fesio Efe

6.

Dyffrown on drwg fychedde Cyfigen a meleisie

Edrychwn beth r friwie creithie Crist

O gwelwn ol yr hoilion ar gwaud n llifo oi ddwyfron

Edrechwn ar i archoilion trymion trist

Cynsidrwn on Colone tros bwy rodd Crist n diodde

tros feichie a beie r byd Neu ledio Eneidie clwyfys

yn byredig i baradwys y rhain oedd n fregys fryd

O Deffro di ni Arglwyd dod ynon ysbryd Newydd

yn byr hylwydd i berhau, Rhown itti fawl n bendant

Gwir frenin y gogoniant am in llwidiant an gwellau

7.

Nid mewn gwag ynfydrwydd cyfeddach ag Anlladrwydd

mae mynd ger bron ein harglwydd ein dedwydd dad

Rhaid ini ymwysgo n Santedd mewn meddwl glan didyedd

Sef pyrdeb a gwirionedd iw rhyfedd rhad

Calon Lan ddifryche a rhan addas o rhinwedde

Iw faffre a donie Duw, a chariad rhwng Cymdogion

Gwedi enynnu yninion a hyn tra bothon buw

Dyne r olew gore i gonorthwyo n lanpie

I Rhodio Llwybre lles dawr priodfab ysbrydol

Agorwn Iddo garol mewn nefol wreiddiol wres

8.

Mae oed r oen di fryche ddeddfodd tros bechode

mil Saith gant o flwydde Iaith ole a thair 

Deg Saith o gyfri gwaredd pen gafwyd Crist gogonedd

Ar fronne hyn sy rinwedd mwynedd Mair

molianwn n ddi dww r drindod wyt Arglwyd ith gydnabod

Rhoi ollongdod ymhob lle, ir dyn Edifaratho am wneuthyr

Drwg neu geisio mae crist n naddo r ne

Cyd gadwn wilie Santedd trwy gariad a thanghefedd

In prynwr haeledd hen, ag wylwn helldion ddagre 

yn aberth dros bechode gwna ynte i madde Amen

Hugh Jones o Llangwm ai Cant

Y testun

Copїwyd y llsgr. gan David Jones o Gaeserwyd, sir Ddinbych, tua 1794. Mydryddwyd y dyddiad 1773 yn y pennill olaf. 

